
Noss giubilars

A Puntraschigna ha dr. med Rudolf Campell cumpli als 4 avrigl
70 ans. Sar dr. Campell pratcha passa 40 ans sco meidi a Puntra-
gchigna, bain iina prestaziun straordinaria. In quist 16 vulain nus
intant manzunar pustiit seis merits per nossa lingua sco anteriur par-
sura da 1’Uniun dals Grischs e sco ferm promotur da scoulina e
scoula rumantscha. Ils Rumantschs quintan inavant siin seis prezius
sustegn.

A Rueun ha l'anteriur cheu d’staziun Luis Candinas pudii festivar
I'october passa in buna sanda seis TOavel anniversari. Il giubilar ha
regala al povel rumantsch iin grand numer da poesias da taimpra
lirica, umoristica ed eir satirica. Var 85 sun cumpariidas suot il num
«Sulegliadas», ma bleras eir illa «Gasetta Romontscha», illa «Casa
Paterna» ed in oters periodics. Il poet popular ais amo adiina activ e
productiv.

Ina buna sanda ha Jon Guidon, Cuoira, pudii festegiar als 5 octo-
ber 1962 seis settantavel anniversari. Il fin poet Iadin ha publicha
suot il titul «Il frousler» tschinch raquints chi sun iina bella cum-
prova da la vitalitd dal giubilar e da sia affecziun per la lingua ru-
mantscha. Il povel ladin ha eir appredscha sias poesias cumpariidas in
differents cudeschs; p.ex. «Il roser sulvadi», «Il1 culaischem» e
«L’alosser». Il giubilar lavura inavant cun ardimaint per seis podvel
rumantsch.

A Tinizong ha {in'otra ferma persunalita, Gion Not Spegnas,
passa als 27 da marz il glim da seis 75 ans. El ais in sias «Rosas e
Spegnas» il poet chi descriva la patria muntagnarda, seis povel cun
sias bunas e noschas qualitats, las algrezchas e las cruschs da 'uman.
El ama sia lingua surmirana e scriva adiina darcheu aint «Igl Noss
Sulom» ed aint «La Pagina da Surmeir». Cul pdvel surmiran spettan
eir ils oters Rumantschs amo bleras lavuors da la versada penna dal
giubilar.

